Неге баланың оқығысы келмейді?

Баланы  оқуға қалай ниеттендіру керек?

Сіздің балаңызды мектеп қызықтырмай ма, сабақты «таяқпен» істей ме, онымен қоймай сабақтан қашуға тырыса ма?


Өкінішке орай, бұл ата-аналардың көбіне таныс жағдай, кейде тіпті амал жоқтай көрінеді. Мұндай балаларда оқуға деген ниет жоқ, бар мәселе сонда.

Статистика бойынша, 6-7 жастағы көптеген балалар ойын деңгейінен оқу деңгейіне көшуге даяр.Бірақ мектепке барғаннан кейін мұндай балаларда ата-аналары жалқаулық деп атайтын жағдай пайда болатыны жиі кездеседі.


Ата-аналар мектепті, балаларды кінәлайды, өздерін өте сирек кінәлайды.Неге балалар жалқау болып кетеді деген сұраққа жауап 

олардың өсуінің түрлі деңгейінде жатыр. Егер 6 жастағы бала мектептен келіп, маған мектеп ұнамайды, мен енді мектепке бармаймын десе, ата-аналарға күлкілі көрінеді.

Бірақ психологтар бұл өте маңызды мәселе екеніне шүбә келтірмейді, әсіресе ата-аналар үшін.


Бұл жағдай баланың  оқуға деген ниетінің жоқтығынан пайда болады. Егер 8 жаста бала мектепке баруға  әлі даяр болмаса,онда міндетті түрде баламен психолог жұмыс жасауы керек, өйткені ол ойын арқылы баланы 

 маңызды оқу деңгейіне жеткізеді.


Кәсіби психологияда «ниет» деген термин бар, ол адамдардың іс-әрекеттерінің себебін түсіндіру және сипаттау үшін қолданылады.Ішкі ниет  және сыртқы ниет болады. Егер адам бір нәрсені рақат сезіммен  істесе, мысалы бала  беріліп ойнаса, онда мұны - ішкі ниет деуге болады.

Ішкі ниет кезінде іс-әрекет қандай да бір мақсатқа жетуге бағытталады. Сонымен қатар ол осы іс-әрекеттің сипатымен тікелей байланысты болмауы да мүмкін –  бала мектепке оқығысы келгеннен барып жүрмеуі мүмкін, жай ғана ата-анасы ұрыспауы үшін немесе достарымен араласу үшін барып жүруі мүмкін.


-Балаларға қатысты сырттай ниет ересектердің оларды мәжбүрлеуі болып табылады,- дейді педагог-психолог Дарья Калайда. Яғни бала сабаққа жаңа нәрсе білейін деп қызыққаннан емес,тек қорқытқаннан, мәжбүрлегеннен барады.


Баланы мектепке бергенде, олар көбінесе неге мектепке бару керек екенін ұқпайды. Оқу қиын: үй жұмысын жасау керек, бақылау жұмысын орындау керек, мектепте онымен қоймай қоғамдық жұмыспен айналысуға мәжбүрлейді. Оның орнына бала көбінесе ойнағысы, теледидар көргісі, компьютерде ойнағысы, достарымен қыдырғысы келеді. 14 жасқа келгенше бала « Оқу ащы болғанмен, жемісі – тәтті» деген мақалдың мәнін жете түсіне қоймасы анық. Олар үшін ержетуге әлі алыс, ал мектеп – тек қана мәжбүрлік болып көрінеді.

Балалардың оқығысы келмейтініне ата-аналардың кінәлі екені дәлелденген!


Бір таң қаларлығы сол, балалардың оқығысы келмеу себептерінің бірі –

 ата-аналардың қылығында жатыр. Бала сәби кезінен ата-анасына еліктейтіні бәрімізге аян. Сонымен қатар ата-аналардың оқуға деген қарым-қатынасы өте маңызды.


 «Қойшы сол мектепті», «азапты көресің әлі» деген сөздерді естіген бала, ата-анасына да ұнамайтын мектепке қызығуы мүмкін бе?

Сондықтан баланы мектепке тек көз үшін ғана дайындамау керек, мектепке тәрбиелеу керек, жеңілден бастап қиынырақ тапсырмаларды орындау ниетін дамыту керек.


Одан басқа себептердің ішінде: соны әсерлердің тапшылығы, ата-аналардың өбектеуі, керектің бәрімен баланың қажетінен тыс  қамтамасыз етілуі жатады. Мұндай балалар енжар, селқос, ынжық болып өседі.

Сонымен қатар баланың мектепке дейінгі ниетін қалыптастыру өте маңызды, өйткені кейін бала сіздің беделіңізге шүбә келтіруі мүмкін, тұлға ретінде қалыптасарда ол тұйықталып, жағымсыз нәрселерге бой алдыруы мүмкін. Егер ата-аналар баланың назарын оның өзіне ұнайтын іске аудара білсе, ата-ананың қамқорысаябырлаған сәтте, ол осындай іспен айналысатын адамдардың ортасында болып, олардың пікіріне құлақ асатын болады.

Баланы оқуға ынталандыру да өте маңызды. Кейде мектепке дайындық кезінде ата-аналардың кейіс білдіруі бала психологиясына қатты әсер етуі мүмкін. Мектепке деген қызығушылығы жойылып, оның орнына қорқыныш және жек көру сезімі пайда болуы мүмкін.


Ата-аналар көбінесе баланы «жаман оқысаң, институтқа түсе алмайсың» деп ниеттендіргілері келеді. Бұл дұрыс емес. Сіздің ортаңызда жоғары білімсіз-ақ табыстарға жеткен адамдар бар шығар.  Егер сіздің Петяңыз дәнекерлеуші Вася көкесі инженер ата-анасынан әлдеқайда көп табыс табатынын көрсе, неге оның институтқа түсуі керек екенін шын мәнінде түсінбеуі мүмкін.

Сонымен, ең бірінші сіздің балаңызды не қызықтыратынын түсініп алыңыз. Егер оны әскери тарих қызықтырса, осы тақырыптағы кітаптарды оқып, кино көргенді ұнатса, әскери тарихшы болғың келе ме сұраңыз. Ол «Иә» деп жауап берді дейік. Енді сіздің мақсатыңыз оның осы мамандыққа деген қызығушылығын арттыру. Бұл мамандықты қай институтта алуға болады, келешегі қандай. Егер балада мақсат болса, қажет білімді ол сіздің бақылауыңызсыз-ақ өз бетімен алады.

Егер балаға техникалық сабақтар қиын тиіп, бала гуманитарлық білімге ықыласы ауса, немесе керісінше болса, онда баланы мамандандырылған сыныпқа немесе бағытталған мектепке беруді ойластыру керек.

Баланы оқытатын ұстаздармен жиі қатынасу керек. Олар оның шамасы  туралы, қандай қабілетін дамыту керектігі туралы кеңес береді.

Баланың өз бетімен білімін көтеруі де маңызды сұрақтардың бірі. Ата-аналар әртүрлі жолмен баланы өз бетімен кітап оқуға, сабағын орындауға мәжбүрлейді.


Психологтар бұл жағдайда баланы таяқпен тәрбиелеу ең тиімсіз тәсіл деп санайды.


Ниеттендірудің басқа да тәсілдері бар, мысалы, «істесең-боссың». Мұндай тәсілді  үлкендердің өзі де ұстанады. Егер нақтырақ келетін болсақ, мұғалім қызықты экскурсиямен, бала өзін және өзінің қабілетін көрсете алатын творчестволық жұмыстармен, ал ата-аналар – қызықты сапарлармен, достарымен қыдыру арқылы баланың ниетін арттыра алады. 

Және ең бастысы, ата-ана сабақты және басқа істерді баламен бірге істеу керек деген дақпыртқа ермеу керек. Бала көмек сұраса, ата-ана,әрине, көмектесуі керек, тек бала тапсырманы өзі орындап көріп, орындай алмаса ғана, және баланың ертеңгі оқу күніне дайындығын бақылау қажет, бірақ үнемі баламен бірге  дәптерге үңіліп отырмау керек! Мектепті бітіргенше ата-анасымен бірге сабақ қараған балалар селқос, енжар, ынжық болып өседі.
Сондықтан, баламен бірге сабақ қарауға отырмас бұрын- ойлану керек.


Daily Telegrapһ мынадай үзінді келтіреді: баланың оқу мен мансапқа деген қызығушылығын аналары емес, қызу қанды  әкелері оятады, олар құлшынысымен еліктіріп, « жақсы оқу керек және жақсы жұмыс істеу керек» деген ойды баланың басына табандылықпен құяды. «Өмірдің сәнін өзгертетін еркектер» деген мақаланың авторлары осындай пікірге келген. Зертеушілер мыңға жуық ағылшын еркектеріне сауалнама жүргізген. Англия, Шотландия және басқа елдердегі қазіргі заманғы ер адамдар балаларының мектептегі және мансаптағы жетістіктерін өздерінің денсаулықтарынан да жоғары ең басты орынға қояды екен. Сауалнама жүргізілгендердің жартысынан көбі дәл солай депті. Мақаланың негізгі авторы Джеймс Мак Кой: « Әкелер өздерінің баларының өздерінен де жақсы оқып, өздері жетпеген биікке жетулерін қалайды»,- дейді.Сонымен қатар, сауалнаманың нәтижесі ата-аналар арасында өздерінің балалары үшін бәсекелестіктің дамығанын, балаларын ең жақсы мектепке орналастыруға ұмтылатынын  көрсетеді. Кентерберидегі Кент университетінің социология профессоры Френк Фареди: « Әкелер өздерінің балалары арқылы өмір сүреді»,- дейді. 

Бірақ, мақаланы даярлауға қатысқан психологтар алынған нәтижені «қысым көрсеткіш» деп санайды. Олардың сөздерінше, сауалнама нәтижесі британдық ата-аналардың санасында «жеңуші - жеңілуші» деген түсініктің соншалықты терең сіңгенін, балаларын қандай жолмен болсын жетістікке жетуге бағыттайтынын көрсетеді. Психологтардың сөзі бойынша, бұл ұстанымның да көптеген қосымша келеңсіз жақтары бар. Әсіресе – қоғамда қамқорлық, адалдық деген қасиеттер бағасын жойып, бірінші орынға – басқыншылық, қасарысушылық шығады.

